
Aatsitassarsiornerup, takornarialerinerullu iluini naatsorsuutigisamik ineriartornissap 

kingunerisaanik Nanortalik, eqqaanilu nunaqarfiit siuariartornissamut, suliffissanut, 

inuussutissarsiutillu ineriartortinneqarnissaannut qanoq pitsaanerpaamik 

piareersarneqarsinnaanerat pillugu nassuiaasiornissamik, Naalakkersuisut 

peqquneqarnissaannik Inatsisartut aalajangiiffigisassaattut siunnersuut. Nassuiaat 

UPA2027 tikitsinnagu Inatsisartunut agguaanneqassaaq 

Hans-Erik Enoksenimit, Demokraatit, saqqummiunneqartoq 

 

Nunatta kujataani aalisarnerup inuussutissarsiornerullu siuarsaanissaat siunertaralugu, 

attuumassuteqartut peqatigalugit aalisarnerup inuussutissarsiornerullu qanoq 

ineriartortinnissaannik siunnersuusiortussamik suleqatigiissitaliornissamik 

Naalakkersuisut peqquneqarnissaannik Inatsisartut aalajangiiffigisassaattut 

siunnersuut. Suleqatigiissitap siunnersuutai kingusinnerpaamik UKA 27-mi 

saqqummiunneqassapput 

Nivi Rosingimit, Inuit Ataqatigiit, saqqummiunneqartoq 

 

pillugit 

 

siunnersuutit aappassaaneerneqarnerannut 

 

Inuussutissarsiornermut Aatsitassanullu Ataatsimiititaliap 

 

ISUMALIUTISSIISSUTAA 

 

   

 

Ataatsimiititaliap suliarinninnermini inuttarai: 

 

Inatsisartunut ilaasortaq Mimi Karlsen, Inuit Ataqatigiit, siulittaasoq 

Inatsisartunut ilaasortaq Juno Berthelsen, Naleraq, siulittaasup tullia 

Inatsisartunut ilaasortaq Napaartoq Isak Petrussen, Demokraatit  

Inatsisartunut ilaasortaq Vivian Motzfeldt, Demokraatit 

Inatsisartunut ilaasortaq Aqqalu C. Jerimiassen, Atassut 

 

 

UKA2026-mi ulloq 6. oktober 2026-mi siullermeerinninnerup kingorna imm.  251-imut aamma 

291-imut siunnersuutit, tulliuttuni ataatsimoortillugit suliarineqartut, ataatsimiititaliap 

misissorpai. 

Siunnersuutit imarisaat siunertaallu 

Imm. 251 

Aatsitassarsiornikkut takornariaqarnikkullu ineriartorneq eqqarsaatigalugu Nanortalimmi 

eqqaanilu nunaqarfinni periarfissat inuussutissarsiornikkullu periarfissat qanoq 

atorluarneqarsinnaanerat pillugu nassuiaasiornissaq siunnersuummi pineqarpoq.  

Imm. 291  

Kujataani inuussutissarsiornermik ineriartortitsinerup aalisarnerullu qanoq 

nukittorsarneqarsinnaanerinut kaammattuuteqartussamik suleqatigiissitamik pilersitsinissaq 

siunnersuummi pineqarpoq. 

 

Siunnersuutit Inatsisartuni siullermeerneqarnerat 

Siunnersuutit Inatsisartuni siullermeerneqarneranni allannguutissatut siunnersuut imaattoq 

Naalakkersuisunit saqqummiunneqarpoq:  

 

“Aatsitassarsiornerup, aalisarnerup, takornarialerinerullu iluini periarfissat ukkataralugit 

siuariartornissamut, suliffissanut, inuussutissarsiutillu ineriartortinneqarnissaannut Kujataata 

qanoq pitsaanerpaamik piareersarneqarsinnaanera pillugu Kommune Kujalleq 

suleqatigalugu, ingerlatsisullu attuumassuteqartut peqataatillugit suleqatigiissitamik 

pilersitsinissaannik, Naalakkersuisut aalajangiiffigisassaattut siunnersuut.” 

 

Oqaatigineqassaaq allannguutissatut siunnersuutikkut siunnersuutini marluusuni 

siunertarineqartut ataatsimoortinneqarmata. 

 

Siunnersuutit siullermeerneqarneranni oqallinnermi Kalaallit Nunaata kujataani ineriartornerup 

tapersersorneqarnissaa pisariaqartinneqartoq aammalu sumiiffimmi periarfissat 

atorluarneqarnissaasa pingaaruteqarnera nalinginnaasumik isumaqatigineqarpoq.  

 

Iliuuseqarnissaq tigussaasumillu suliniuteqarnissaq pisariaqartinneqartut aamma 

tikkuarneqarpoq. 

 

Tamanna tunngavigalugu siunnersuutit Inuussutissarsiornermut Aatsitassanullu 

Ataatsimiititaliamit suliarineqartussanngorlugit innersuunneqarput. 

 

Siunnersuutit aningaasaqarnikkut kingunerisassaat 

Aalajangiiffigisassatut siunnersuutit piviusunngortinneqarneranni aningaasaqarnikkut allaffis-

sornikkullu kingunerisassat siunnersuutip tunngavilersuutitaani nassuiaatigineqartassasut 

Inatsisartut suleriaasianni § 33, imm. 1-imi allassimavoq. 

  

Siunnersuutit kingunerisassaasa allaaserineqarnerat innersuussutigineqarpoq.  

Ataatsimiititaliap siunnersuutinik suliarinninnera 

Kalaallit Nunaata kujataani periarfissat atorluarneqarnissaannut piffissanngortoq 

ataatsimiititaliamit oqaatigineqassaaq. Tamanna atuuppoq aatsitassarsiornermi suliniutit 

eqqarsaatigalugit, aammali takornariartitsinermik suliassaqarfimmut atatillugu atuulluni.  

 

Takornariartitsinermik suliassaqarfik eqqarsaatigalugu ataatsimiititaliamit oqaatigineqassaaq 

periarfissat iluaqutissallu Qaqortumi mittarfiup nutaap nassatarisaasa akuusunit tamani 

sapinngisamik atorluarneqarneqarnissaat qilanaarineqarmat.  

 

Kiisalu Kalaallit Nunaata kujataani aalisarnerup qanoq nukittorsarneqarsinnaanera 

misissorneqartariaqartoq ataatsimiititaliamit oqaatigineqassaaq.  

 

Ataatsimiititaliap inassuteqaatai  

Imm. 251 

 

 

• Ataatsimiititaliap isumaqatigiittup Naalakkersuisut allannguutissatut siunnersuutaat 

akuerisassanngorlugu inassutigaa. 

 

• Peqatigisaanik Naleraq ima oqaaseqaateqarpoq: 

 

“Naleqqamiit isummersuutitta tusaaniarneqarsimanerat nuannaarutigaarput, 

taamaattumillu Naalakkersuisuit allannguutissatut siunnersuutaat 

taperserparput.Taamaakkaluartoq ataatsimiititaliami sulinermi sulissutigisimavarput 

isumaliutissiissummi Naalakkersuisut kaammattorneqassasut, suleqatigiissitap 

sulinerata nalaani pitsanngorsaatissat suut maanna piviusunngortinneqarsinnaanersut 

tikkuassagaat. 

 

Suleqatigiissitap inassuteqaatai aatsaat UKA2027-mi saqqummiunneqartussaapput, 

taamaattumillu ataatsimiititaliap Naalakkersuisut maannangaaq iliuuseqaqqullugit 

kaammattussagai sulissutigisimavarput. Naleqqamiit pingaaruteqartutut isigaarput 

innuttaasut sulinerup aallartinnissaanut utaqqisariaqannginnissaat. 

 

Siunnersuutit tamarmik iliuuseqarnermik kinguneqartariaqarput. Nanortalimmiut 

Kujataanilu innuttaasut tamarmik malugisinnaasariaqarpaat najukkamik 

ineriartortinneqarnissaa pingaartinneqartoq. 

 

Taamaattumik Naleqqamiit ajuusaarutigaarput ataatsimiititaliap siunnersuuterput 

tapersersimanngimmagu, tassa Naalakkersuisut suleqatigiissitap sulinerata nalaani 

pitsanngorsaatissat suut piviusunngortinneqarsinnaanersut tikkuarnissaannik 

kaammattuuteqarnissamik siunnersuuterput.” 

Imm. 291 

 

• Ataatsimiititaliap isumaqatigiittup Naalakkersuisut allannguutissatut siunnersuutaat 

akuerisassanngorlugu inassutigaa. 

 

• Peqatigisaanik Naleraq ima oqaaseqaateqarpoq: 

 

 

“Naleqqamiit isummersuutitta tusaaniarneqarsimanerat nuannaarutigaarput, 

taamaattumillu Naalakkersuisuit allannguutissatut siunnersuutaat 

taperserparput.Taamaakkaluartoq ataatsimiititaliami sulinermi sulissutigisimavarput 

isumaliutissiissummi Naalakkersuisut kaammattorneqassasut, suleqatigiissitap 

sulinerata nalaani pitsanngorsaatissat suut maanna piviusunngortinneqarsinnaanersut 

tikkuassagaat. 

 

Suleqatigiissitap inassuteqaatai aatsaat UKA2027-mi saqqummiunneqartussaapput, 

taamaattumillu ataatsimiititaliap Naalakkersuisut maannangaaq iliuuseqaqqullugit 

kaammattussagai sulissutigisimavarput. Naleqqamiit pingaaruteqartutut isigaarput 

innuttaasut sulinerup aallartinnissaanut utaqqisariaqannginnissaat. 

 

Siunnersuutit tamarmik iliuuseqarnermik kinguneqartariaqarput. Nanortalimmiut 

Kujataanilu innuttaasut tamarmik malugisinnaasariaqarpaat najukkamik 

ineriartortinneqarnissaa pingaartinneqartoq. 

 

Taamaattumik Naleqqamiit ajuusaarutigaarput ataatsimiititaliap siunnersuuterput 

tapersersimanngimmagu, tassa Naalakkersuisut suleqatigiissitap sulinerata nalaani 

pitsanngorsaatissat suut piviusunngortinneqarsinnaanersut tikkuarnissaannik 

kaammattuuteqarnissamik siunnersuuterput.” 

Ataatsimiititaliap taama oqaaseqaateqarluni isumaliutissiissummilu allassimasutut paasinnil-

luni siunnersuutit aappassaaniigassanngortippai. 

 

 

 

 
 
 
 
 
 
 

 

 

 

 

 

 

 

 

Mimi Karlsen 

Siulittaasoq 

 

 

 

 

 

 

 

 

 

Juno Berthelsen 

Siulittaasup tullia 

 

 

 

Napaartoq Isak Petrussen 

 

   

 

 

 

 

 

 

 

Aqqalu C. Jerimiassen 

 

 

 

 

 

 

 

 

 

Vivian Motzfeldt 

